
				এই পাতাটির মুদ্রণ সংশোধন করা প্রয়োজন। 
আশ্বিনে
আকাশ আজিকে নিৰ্ম্মলতম নীল,
উজ্জ্বল আজি চাপার বরণ আলো ; সবুজে সোনায় ভুলোকে দু্যলোকে মিল
দূরে-চাওয়া মোর নয়নে লেগেছে ভালো । ঘাসে ঝ’রে-পড়া শিউলির সৌরভে
মন-কেমনের বেদনা বাতাসে লাগে ।
মালতী-বিতানে শালিকের কলরবে
কাজ-ছাড়া-পাওয়া ছুটির আভাস জাগে । এমনি শরতে ছেলেবেলাকার দেশে
রূপ-কথাটির নবীন রাজার ছেলে বাহিরে ছুটিত কী জানি কী উদ্দেশে
এপারের চির-পরিচিত ঘর ফেলে ।
আজি মোর মনে সে রূপকথার মায়া
ঘনায়ে উঠিছে চাহিয়া আকাশ পানে ।

